
Ale Ato
Bulbuli tako ato ńutum do̠ Cho̠ghạṭi. Ape̠ do̠ ce̠t́pe̠ baḍaea ale
ato do̠ cedaḱ ńutumakana? Jao serma pạhilạ bạishạkre̠ no̠nḍe̠
pạṭi pata mela hoyoḱa. Niạ mela ńe̠l lạgit́ sạṅgiń sạṅgiń
kho̠n ho̠ṛko hijuḱa. O̠ko̠e do̠ bhe̠nte̠, o̠ko̠e do̠ riskạte̠,
o̠ko̠e do̠ ḍuluṅ gạḍite̠, o̠ko̠e do̠ re̠l gạḍi, arhõ̠ ado̠mko
do̠ taṛam taṛamte̠ko hijuḱa.

Am do̠ ce̠t́e̠m baḍaea melare̠ ce̠t́ ce̠t́ko ńamo̠ḱa? Aema mo̠ńj
mo̠ńj jinis ńamo̠ḱa. No̠nḍe̠ lo̠lo̠ jilạpi, khạjạṛi, muṛki,
jo̠nḍra  ata  jo̠m  ạḍi  mo̠ńj  ạikạuḱa.  Melare̠  gidrạ  gateḱ
lạgit́ ro̠ṅ be̠ro̠ṅ reaḱ bilun ar lako̠ṛbanḍoḱ ho̠ro̠ḱaḱ hõ
ńamoḱa. Ale ato aṛete̠ re̠l gạḍi lain calao akana, siń ńindạ
re̠l  gạḍi  do̠  calaḱ  hijuḱa.  Jho̠ṅko̠ṛ  jho̠ṅko̠ṛ  saḍe
ańjo̠moḱa. Dinạm ạyuṕ bela gate kuṛiko sãote̠ lain aṛete̠
duṛuṕkate̠le̠ go̠lpo̠ea.

